
KISAH percintaan Cik Nur Madiah Hidayah
Lim dan Encik S-Roslee Dolah berputik di Face-
book pada April tahun lalu.

Apabila mereka mula berkenalan menerusi
laman media sosial itu, Cik Nur Madiah tidak
tahu rupa wajah Encik Roslee yang tidak me-
muat naik gambar dirinya dalam akaunnya.

Encik Roslee pula pada mulanya tidak sedar
tentang keadaan Cik Nur Madiah yang dilahir-
kan tanpa tangan dan kaki.

Setelah beberapa minggu ‘chatting’ di Face-
book dan WhatsApp, mereka memutuskan
bertentangan mata dan terus jatuh cinta.

Kelmarin, Cik Nur Madiah, 35 tahun, dan En-
cik Roslee, 43 tahun, sah menjadi suami isteri
dalam upacara akad nikah yang berlangsung di
Pejabat Pernikahan Orang-Orang Islam
(ROMM).

Secara kebetulan, kelmarin juga hari lahir
Cik Nur Madiah.

“Mula-mula, saya tidak pasti beliau boleh me-
nerima keadaan saya. Tak sangka, tiga bulan
selepas kita berjumpa, beliau suarakan hasrat
nak berumah tangga,” ujar Cik Nur Madiah.

Encik Roslee pula berkata beliau meng-
anggap Cik Nur Madiah seperti insan biasa yang
mempunyai hak seperti orang lain.

“Orang yang sempurna secara fizikal belum
tentu boleh membahagiakan saya. Saya tertarik
kepada sikapnya yang easy going,” ujar Encik
Roslee, seorang pekerja pembersihan.

Semalam, pasangan itu melangsungkan maj-
lis perkahwinan mereka yang menggabungkan
kededua keluarga pengantin perempuan dan le-
laki bagi 600 tetamu di dewan serba guna di
Teban Gardens.

Cik Nur Madiah inginkan majlis yang ringkas
memandangkan ini merupakan perkahwinan-
nya yang kedua selepas perkahwinan pertama-
nya berakhir dengan perceraian pada 2013.

Ini perkahwinan pertama bagi Encik Roslee.
Namun, pasangan itu kini ghairah memula-

kan lembaran baru dalam kehidupan mereka.
Bulan depan, Cik Nur Madiah akan memu-

lakan tugas baru sebagai pegawai khidmat pel-
anggan di sebuah pusat panggilan setelah men-
jalani kursus di pusat kerjaya Enabling Village
bagi golongan kurang upaya.

Encik Roslee juga berazam bekerja lebih gi-
gih demi masa depan mereka sekeluarga. Buat
masa ini, pasangan itu akan tinggal di sebuah ru-
mah sewa di Clementi tetapi mereka berura-ura
membeli flat menerusi penjualan baki flat (SBF)
Lembaga Perumahan dan Pembangunan
(HDB).

Pengantin baru itu juga berharap dianuge-
rahkan zuriat.

“Saya pernah jumpa doktor sebelum ini dan
beliau berkata saya boleh hamil. Harap-harap
ada rezeki nanti,” ujar Cik Nur Madiah.

SAH SUAMI ISTERI: Encik Roslee dan Cik Nur Madiah akhirnya sah menjadi suami
isteri setelah upacara akad nikah di ROMM 12 Februari lalu. – Foto AMIRUL ASYRAF

SEKUMPULAN profesional Me-
layu dalam bidang penjagaan kesiha-
tan kini membentuk sebahagian dari-
pada pasukan utama Hospital Raf-
fles.

Pegawai yang terdiri daripada
pelbagai bidang profesional kesiha-
tan yang merangkumi doktor, dok-
tor pakar, fisoterapi serta kejurura-
watan telah memperkukuh pasukan
Hospital Raffles dalam mengem-
bangkan tukikan perkhidmatan bagi

pesakit Muslim dari seluruh dunia
khususnya.

Nama seperti pakar jantung yang
juga Rakan Pengurusan Pusat Jan-
tung Raffles, Dr Abdul Razakjr
Omar; Konsultan Neurologi di Pusat
Sains Saraf dan Rakan Pengurusan
Hospital Raffles, Dr Mohammed
Tauqeer Ahmad, serta Konsultan
Perbidanan dan Sakit Puan di Hospi-
tal Raffles, Dr Jazlan Joosoph, meru-
pakan pakar di hospital tersebut.

Malah, Dr Abdul Razakjr dan Dr
Mohammed Tauqeer juga memban-
tu dalam pembangunan dasar dan

prosedur tadbir urus klinikal sebagai
Rakan Kongsi Pengurusan.

Begitu juga dengan ahli fisiotera-
pi Cik Nur Farahdyna Putri Kamaru-
din, dan Pengurus Wad Pesakit
Dalam, Cik Sadiah Mohd Yusof, –
yang turut bertanggungjawab me-
mantapkan perkhidmatan dan penja-
gaan kesihatan yang cekap, berke-
san dan bermutu.

Pengurus Besar Hospital Raffles,
Dr Donald Poon, berkata:

“Saya yakin doktor-doktor Me-
layu/Islam telah menyumbang den-
gan ketara sejak beberapa tahun. Ki-

ni, kami mempunyai rakan penguru-
san di kalangan pakar dan
pemimpin kanan di kalangan doktor
rawatan awam (GP).

“Mereka berada di tahap se-
karang hari ini melalui kerja keras
dan persaingan tanpa keistimewaan
khas.

“Kini, sejak doktor-doktor

Melayu/Islam berada di sini, kami
membenarkan mereka meluaskan
kepakaran mereka secara bebas ba-
gi melakukan yang terbaik iaitu mer-
awat pesakit, namun bukan sebagai
individu tetapi dalam persekitaran
yang berasaskan pasukan bagi mem-
buahkan hasil klinikal yang lebih
baik bagi pesakit bersama-sama den-

gan doktor yang lain.”
Menurut Dr Poon lagi, doktor

Melayu/Islam di Hospital Raffles dip-
ilih berdasarkan merit dan bukan to-
kenisme.

Karyawan Melayu
antara tunggak
Hospital Raffles

BERI IMPAK: Kakitangan profesional Hospital (dari kiri) Cik Nur Faradyna Putri Kamarudin, Dr Abdul Razakjr Omar, Cik Sadiah
Mohd Yusof dan Dr Mohammed Tauqeer Ahmad sama-sama membangunkan tukikan di hospital itu dalam menyediakan khidmat
kepada pesakit Muslim – Foto TUKIMAN WARJI

